
Rhagair y Cadeirydd  

Mae Cyllideb Atodol gyntaf y flwyddyn yn ddigwyddiad cyffredin ar y 

cyfan, ac nid yw eleni ddim gwahanol i‟r arfer. 

 

Mae‟n ymwneud â symiau cymharol fach o arian – o ran y Llywodraeth. 

Mae cyfanswm yr arian dan sylw yn llai nag 1 y cant o gyfanswm cyllideb 

flynyddol Llywodraeth Cymru, ychydig dan £40 y pen o'r boblogaeth. Fel 

arfer, mae'r newidiadau dan sylw yn golygu gwneud newidiadau eithaf 

bach i gynlluniau a phrosiectau sydd ond ryw ddeufis oed. 

 

Ac eto, mae'r Gyllideb Atodol yn bwysicach na'r hyn a awgrymir uchod, 

gan ei bod hefyd yn gyfle cyntaf i ni weld i ba gyfeiriad y mae'r 

Llywodraeth yn mynd. A yw eu cynllun gwario yn cadw at y targed? A oes 

ganddynt yr hyblygrwydd a'r cyflymder i wneud y gorau o'r biliynau o 

bunnoedd sy'n mynd drwy eu cyfrifon bob blwyddyn? A sut y maent yn 

defnyddio unrhyw arian ychwanegol, a ryddhawyd o ganlyniad i gyllideb 

Llywodraeth y DU ar ôl i'r cynlluniau gwario cyntaf gael eu cadarnhau gan 

y Cynulliad ar ddechrau'r flwyddyn?  

 

Croesawaf y dull sy‟n fwyfwy agored a thryloyw a fabwysiadwyd gan 

Lywodraeth Cymru dros y blynyddoedd diwethaf. Mae cydweithrediad 

staff Llywodraeth Cymru gyda'u cydweithwyr yng Nghynulliad 

Cenedlaethol Cymru wedi arwain at gyfnod newydd o ddidwylledd. Fel 

Pwyllgor, rwyf yn gwybod y byddwn yn dal ati i ysgogi'r Llywodraeth i 

gynnal y lefel hon o dryloywder a gwella arni.  

 

Hoffwn ddiolch i‟r Gweinidog a'i swyddogion am eu tystiolaeth. Carwn 

ddiolch hefyd i holl aelodau'r Pwyllgor Cyllid am eu syniadau a'u 

cyfraniad drwy gydol yr ymchwiliad byr hwn. 

Argymhellion y Pwyllgor 

Mae argymhellion y Pwyllgor i Lywodraeth Cymru i'w gweld isod, yn y 

drefn y maent yn ymddangos yn yr Adroddiad hwn. Ewch i'r tudalennau 

perthnasol yn yr adroddiad i weld y dystiolaeth a'r casgliadau sy'n cyd-

fynd â'r argymhellion: 

 

 

Argymhelliad 1. Rydym yn argymell bod Llywodraeth Cymru‟n parhau i 

ddadlau dros godi‟r terfyn ar adnoddau heb eu defnyddio y gellir ei 

ddwyn ymlaen yn unol â Mecanwaith Cyfnewid Cyllidebau, er mwyn 

sicrhau bod ganddi gymaint o hyblygrwydd ag y bo modd i drosglwyddo 

adnoddau heb eu gwario o un flwyddyn i‟r un nesaf.         (Tudalen 13) 

Argymhelliad 2. Rydym yn argymell y dylai Llywodraeth Cymru, er 

mwyn bod yn dryloyw, nodi'n benodol y cyd-destun hanesyddol lle mae 

trosglwyddiadau rhwng portffolios yn digwydd yn sgîl Cyllideb neu 

Gyllideb Atodol y flwyddyn flaenorol.            (Tudalen 15) 

Argymhelliad 3. Rydym yn croesawu‟r dull strategol cyfredol i 

ddyrannu cyfalaf o ffynhonnell ganolog, ac rydym yn argymell bod y 

Gweinidog yn parhau i ddefnyddio‟r dull hwn.          (Tudalen 16) 

Argymhelliad 4. Rydym yn argymell y dylai cofnodion  o ddyraniadau a 

rhagamcanion o arbedion fod ar gael i‟r cyhoedd ym mhob rownd 

prosiectau Buddsoddi i Arbed er mwyn dangos enghreifftiau y gallai‟r 

cyrff sector cyhoeddus eraill eu hefelychu           (Tudalen 17) 

Argymhelliad 5. Rydym yn argymell bod y Gweinidog Iechyd yn 

cyflwyno rhagor o wybodaeth i roi sicrwydd i ni am gadernid cynlluniau 

ariannol BILl. Byddwn yn ei gwahodd i annerch y pwyllgor yn yr hydref.

                  (Tudalen 19) 

Cyflwyniad 

Pwy ydym ni? 

1. Pwyllgor trawsbleidiol o Gynulliad Cenedlaethol Cymru yw'r Pwyllgor 

Cyllid, ac mae'n cynnwys Aelodau o'r pedair plaid wleidyddol a 

gynrychiolir yn y Cynulliad.  

2. Nid yw'r Pwyllgor yn rhan o Lywodraeth Cymru. Yn hytrach, mae'r 

Pwyllgor yn gyfrifol am adrodd ar gynigion a osodir gerbron y Cynulliad 

gan Weinidogion Cymru yn ymwneud â defnyddio adnoddau. Gall y 

Pwyllgor hefyd ystyried ac adrodd ar unrhyw fater arall sy'n ymwneud â 

gwariant Cronfa Gyfunol Cymru neu sy'n effeithio arno.
1

 

Beth yw cyllideb atodol? 

3. Mae adran 126 o Ddeddf Llywodraeth Cymru 2006 yn darparu ar 

gyfer cynigion cyllideb atodol. . Mae cynnig cyllideb atodol yn gallu cael 

ei wneud unrhyw bryd cyn, yn ystod neu ar ôl y flwyddyn ariannol 

berthnasol (h.y. unrhyw bryd ar ôl i'r cynnig cyllideb flynyddol gael ei 

basio). Prif ddiben y gyllideb atodol yw galw am awdurdodi newidiadau 

yn ystod blwyddyn i'r cynnig cyllideb flynyddol, fel: 

– amrywio'r adnoddau a fydd ar gael at ddibenion a gwasanaethau 

penodol (cwmpasau);
2

 

– pennu cwmpasau newydd a dyrannu adnoddau ar eu cyfer; 

– amrywio'r incwm y gellir ei gadw'n ôl; neu  

– newidiadau i'r arian parod y gellir ei dynnu o Gronfa Gyfunol 

Cymru. 

4. Mae Llywodraeth Cymru wedi cytuno i barhau i gyflwyno dwy 

gyllideb atodol bob blwyddyn, fel rhan o'i hymrwymiad i fod yn dryloyw. 

                                       
1

 Cyfrif banc niwtral yw Cronfa Gyfunol Cymru ac mae'n dal arian gan Lywodraeth y DU 

a fwriedir ar gyfer Llywodraeth Cymru, Comisiwn y Cynulliad, Archwilydd Cyffredinol 

Cymru neu‟r Ombwdsmon Gwasanaethau Cyhoeddus, nes bydd yr arian hwnnw wedi'i 

ryddhau'n ffurfiol drwy bleidlais Cynulliad Cenedlaethol Cymru 

2

 Cwmpasau – disgrifiadau o„r dibenion penodol y caiff Gweinidogion Cymru eu 

hawdurdodi gan y Cynulliad Cenedlaethol i wario adnoddau arnynt. Caiff disgrifiadau o 

gwmpasau a chyfyngiadau adnoddau eu nodi yn y cynnig cyllideb flynyddol. Yn 

gyffredinol, mae cwmpasau„n cyfateb i„r prif grwpiau gwariant a phortffolios 

Gweinidogion. 

http://www.legislation.gov.uk/ukpga/2006/32/section/125


8  

Pam y gwnaethom graffu ar y gyllideb atodol hon? 

5. Mae Rheol Sefydlog 20.33 yn nodi 

“Ni chaniateir i gynnig cyllideb atodol a gyflwynir dan Reol 

Sefydlog 27.21 gael ei wneud naill ai: 

(i) nes bod y Pwyllgor cyfrifol wedi cyflwyno adroddiad ar y 

cynnig; neu 

(ii) nes bod tair wythnos wedi mynd heibio ar ôl iddo gael ei 

gyflwyno, os nad yw„r Pwyllgor cyfrifol wedi cyflwyno adroddiad 

ar y cynnig.” 

6. Cyflwynodd Llywodraeth Cymru y cynnig hwn ynghylch y Gyllideb 

Atodol ddydd Mawrth 26 Mehefin 2012. Felly, dydd Mawrth 17 

Gorffennaf 2012 oedd y dyddiad terfynol i ni gyflwyno adroddiad yn ei 

gylch. 

7. Atebodd Jane Hutt AC, y Gweinidog Cyllid ac Arweinydd y Tŷ, 

gwestiynau ar y Gyllideb Atodol yn ein cyfarfod ar 4 Gorffennaf. Roedd y 

swyddogion canlynol o Lywodraeth Cymru gyda„r Gweinidog: 

– Jeff Andrews – Cynghorydd Polisi Arbenigol; 

– Margaret Davies – Pennaeth y Polisi Cyllidebu; 

– Matthew Denham-Jones – Pennaeth Rheoli a Chofnodi Cyllidebau. 

Newidiadau allweddol a argymhellir yng nghyllideb 

atodol Llywodraeth Cymru 

Y gyllideb ar ffurf lluniau: 

8. Mae'r cynnig Cyllideb Atodol yn galw ar y Cynulliad i awdurdodi 

swm ychwanegol o £125m o arian parod i gael ei dynnu o Gronfa 

Gyfunol Cymru gan Weinidogion Cymru ym mlwyddyn ariannol 2012-13. 

Seilir y £125m ar adnoddau fel y dangosir yn y cynnig, tra bod ffigurau a 

ddangosir ym mhob man arall yn nogfennau'r gyllideb ar sail 

weinyddol.
3  

Ar sail weinyddol, mae'r gyllideb atodol yn galw am 

£114.6m ychwanegol ar gyfer cyfanswm Terfyn Gwariant Adrannol 

(DEL),
4

 sydd wedi dod o ddyraniadau o gronfeydd wrth gefn a oedd 

eisoes yn bodoli a throsglwyddiadau net gan Lywodraeth y DU. 

 

 

                                       
3

 Mae ffigurau a gyflwynwyd yn y cynnig ar sail adnoddau, ond mae'r ffigurau a 

gyflwynwyd yn nhablau‟r Prif Grwpiau Gwariant, y nodyn esboniadol a'r nodyn 

gwybodaeth hwn ar sail weinyddol. Mae'r gyllideb weinyddol yn cynnwys eitemau sy'n 

sgorio y tu allan i gyfrifon y llywodraeth, ac nid ydynt felly yn cael eu cynnwys yn yr 

adnoddau sy'n ofynnol gan Lywodraeth Cymru. 

4

 Terfyn gwariant adrannol (DEL) yw'r terfyn cyllideb aml-flwyddyn ar gyfer Llywodraeth 

Cymru. Mae'r rhan fwyaf o DEL heb ei neilltuo ac mae'n rhoi disgresiwn llwyr i 

Lywodraeth Cymru dros ei blaenoriaethau gwario. Rhennir DEL yn gyllid refeniw – sy'n 

talu am gostau rhedeg o ddydd i ddydd – a chyllid cyfalaf – sydd, yn gyffredinol, yn 

arwain at ased sefydlog (e.e. adeilad, offer neu dir). 

Ffigur 1: Newid yng nghyfanswm DEL y gofynnir amdano mewn 

cyllideb atodol, o'i gymharu â chyfanswm y DEL ym mloc Cymru 

 

 

 

 

£114.6 miliwn 

 

 

 

 

 

 

 

 

Newid yng 

nghyfanswm DEL 

yn y gyllideb 

atodol 2012-13 

Cyfanswm DEL a 

ddyrannwyd i 

Lywodraeth 

Cymru yng 

Nghyllideb 

Derfynol 2012-13 

 

 

 

 

£14.8 biliwn 

 

 

 

 

 

 

 

Ffynhonnell: Llywodraeth Cymru, Cyllideb Atodol 2012-13, Mehefin 2012 

 

 

 

 Ffigur 2: Cydrannau'r cyfanswm DEL £114.6 miliwn ychwanegol 
 

 

 

 

Trosglwyddiada

u gan 

Lywodraeth y 

DU £55.1m 

 

 

 

 

Dyraniadau o’r 

cronfeydd wrth 

gefn £59.5m 

 

 

 

Ffynhonnell: Llywodraeth Cymru, Cyllideb Atodol 2012-13, Mehefin 2012 

9. Dywedodd y Gweinidog Cyllid wrthym fod y gyllideb atodol yn 

adlewyrchu sut y mae Llywodraeth Cymru'n defnyddio ei hadnoddau yn ystod 

y flwyddyn i gyflawni ei Rhaglen Lywodraethu. Cadarnhaodd hefyd y byddai 

ail gyllideb atodol yn y flwyddyn ariannol.
5

 

10. Tynnodd sylw penodol at gyllid cyfalaf ychwanegol y mae Llywodraeth 

Cymru'n bwriadu ei ddyrannu i gefnogi twf a swyddi. Cyhoeddwyd rhywfaint 

o hyn ym mis Mai pan gyhoeddodd Gweinidogion y Cynllun Buddsoddi yn 

Seilwaith Cymru. 

11. Ystyriwn fod y gyllideb atodol hon
6  

yn cyflawni tri phrif ddiben, gan: 

– adlewyrchu'r addasiadau i gyllidebau yn unol â chyhoeddiadau 

blaenorol a wnaed gan Lywodraeth Cymru; 

– adlewyrchu ailflaenoriaethu mewn portffolios a throsglwyddiadau bach 

rhwng portffolios; ac 

– addasu‟r llinellau sylfaen i gynnwys trosglwyddiadau gan Lywodraeth y 

DU yn sgîl Datganiad Hydref Llywodraeth y DU a Chyllideb mis Mawrth 

2012. 

 

                                       
5

 
 
Cofnod y Trafodion, 4 Gorffennaf 2012, Y Pwyllgor Cyllid, Para 24 

6

 Llywodraeth Cymru, Nodyn Esboniadol Cyllideb Atodol 2012-13 t4, Mehefin 2012 

[agorwyd 29 Mehefin 2012] 

http://wales.gov.uk/docs/caecd/publications/120626suppbudget1213explanatorynotecy.pdf

Ein sylwadau ar y gyllideb atodol 

Blaenoriaethau strategol a’r Rhaglen Lywodraethu 

12. Roeddem yn awyddus i weld pa mor dda yr oedd penderfyniadau 

gwario'n cael eu cysoni gyda Rhaglen Lywodraethu Llywodraeth.
7 

Yn ei 

thystiolaeth i'r Pwyllgor, dywedodd y Gweinidog wrthym: 

“It’s about how, with reducing budgets, we make the strongest links 

between what we spend on the outcomes in terms of delivery. This is 

particularly important given the current economic climate and 

pressures on resources.”
8

 

Symiau canlyniadol Cyllideb y DU 2012 a Datganiad hydref 2011 

13. Buom yn holi pam roedd symiau canlyniadol gan Lywodraeth y DU o 

ganlyniad i Ddatganiad yr hydref 2011 yn £14m yn is na'r hyn yr oedd y 

Gweinidog wedi'i ragweld yn flaenorol. 

14. Mewn llythyr i Gadeirydd y Pwyllgor Cyllid ar ôl Datganiad yr hydref 

2011 rhagwelodd y Gweinidog y byddai DEL
9

 (terfyn gwariant adrannol) y 

refeniw yn £26.3m: yn y gyllideb atodol dim ond £12m oedd hyn. 

15. Esboniodd y Gweinidog mai'r hyn a oedd yn gyfrifol am y gwahaniaeth 

oedd penderfyniad Llywodraeth Cymru i beidio â mynd am y swm canlyniadol 

sy'n gysylltiedig ag ehangu'r cynllun rhyddhad ardrethi busnes yn Lloegr, 

ond yn hytrach parhau gyda chynllun i ostwng ardrethi ar gyfer busnesau 

yng Nghymru. Bu'n dadlau bod y dull hwn yn golygu gwerth gwell i 

Lywodraeth Cymru ac i fusnesau bach yng Nghymru. 

16. Dywedodd y Gweinidog: 

“We have the option of taking the consequential funding or 

continuing with the existing rate relief scheme in Wales, forgoing the 

consequential in return for an increase in our cash grant. We decided 

- I think backed by the Assembly - that that was the right policy. So, 

we have received the additional cash support to continue the 

business rate relief scheme, rather than the £14 million. 

                                       
7

 
 
Llywodraeth Cymru, Rhaglen Lywodraethu 

http://wales.gov.uk/docs/strategies/110929fullcy.pdf 

8

 Cofnod y Trafodion, 4 Gorffennaf 2012, Y Pwyllgor Cyllid, Para 6 

9

 Gweler troednodyn 4. 



13  

“I have to say…that it is better value generally, let alone for small 

businesses, to take the cash sums rather than the consequential.”
10

 

Y System Cyfnewid Cyllidebau 

17.  Ar ddiwedd blwyddyn ariannol, mae Llywodraeth y DU yn caniatáu i 

Lywodraeth Cymru – gyda chytundeb Trysorlys EM, hyd at derfyn a osodir 

ymlaen llawn – i drosglwyddo arian na chaiff ei wario o'r flwyddyn gyfredol i 

gyllideb y flwyddyn ganlynol. Cyflwynwyd y broses hon – a elwir yn System 

Cyfnewid Cyllidebau – yn 2011, ar ôl cael gwared ar y mecanwaith 

hyblygrwydd diwedd blwyddyn 

18. Cyn hynny, rydym wedi nodi bod diffyg hyblygrwydd yn y cynllun hwn – 

sy'n cyfyngu faint o arian y gellir ei drosglwyddo, ac y gellid gwella‟r 

cynllun.
11

 

19. Buom yn holi beth oedd wedi digwydd i'r ddarpariaeth  heb ei dyrannu a 

oedd yn weddill adeg y gyllideb atodol ddiwethaf ar gyfer 2011-12, £24m i 

gyd. Dywedodd y Gweinidog ei bod yn disgwyl i'r arian hwnnw gael ei ddwyn 

ymlaen ynghyd â'r £33m y dywedwyd eisoes ei fod yn cael ei ddwyn ymlaen; 

ond y byddai'r ffigur terfynol ond yn dod i'r amlwg ar ôl cadarnhau'r ffigurau 

alldro terfynol ar gyfer gwariant 2011-12. Dywedodd y Gweinidog y byddai'r 

ail Gyllideb Atodol yn adlewyrchu newidiadau yn y llinell sylfaen, ac y 

byddai'r cyfanswm yn is na'r terfyn refeniw sy'n gymwys dan y System 

Cyfnewid Cyllidebau. 

20. Dywedodd y Gweinidog:  

“We anticipate getting the Welsh Government accounts for 2011-12 

shortly, so we will not have details of the exact amount until we have 

those accounts. They are being finalised. It means that adjustments 

to our baseline to reflect the final amount carried forward will be 

made later in the year and… that will be through the UK 

supplementary estimates process.”
12

 

Rydym yn argymell bod Llywodraeth Cymru’n parhau i ddadlau dros 

godi’r terfyn ar adnoddau heb eu defnyddio y gellir ei ddwyn ymlaen yn 

unol â Mecanwaith Cyfnewid Cyllidebau, er mwyn sicrhau bod ganddi 

gymaint o hyblygrwydd ag y bo modd i drosglwyddo adnoddau heb eu 

                                       
10

 Cofnod y Trafodion, 4 Gorffennaf 2012, y Pwyllgor Cyllid, Para 14. 

11

 Cynulliad Cenedlaethol Cymru, y Pwyllgor Cyllid, Pwerau Benthyg a Dulliau Arloesol o 

Ddefnyddio Arian Cyfalaf. Argymhelliad 11, t36 

12

 Cofnod y Trafodion, 4 Gorffennaf 2012, y Pwyllgor Cyllid, Para 22. 

gwario o un flwyddyn i’r un nesaf.  

 

Trosglwyddiadau rhwng portffolios ac ailstrwythuro cyllidebau 

21. Mae‟r gyllideb atodol yn cynnwys ail-strwythuro‟r gyllideb trafnidiaeth 

ym mhortffolio Llywodraeth Leol a Chymunedau. Yn y nodiadau esboniadol 

ar y gyllideb,
13

 esbonia'r Gweinidog Cyllid mai'r rheswm dros hyn yw cysoni 

cyllidebau'n well gyda'r Cynllun Trafnidiaeth Cenedlaethol.
14

 

22. Buom yn holi ynghylch trosglwyddo £7m o‟r adran Busnes, Menter, 

Technoleg a Gwyddoniaeth (BETS) i ariannu teithio cynaliadwy ym 

mhortffolio‟ Llywodraeth Leol a Chymunedau. Yn y nodyn esboniadol
15

 nodir 

bod cytundeb ynghylch y trosglwyddiad hwn ar ôl Cyllideb Atodol ddiwethaf 

2011-12. 

23. Esboniodd y Gweinidog fod y £7m hwn wedi cael ei drosglwyddo o'r 

adran Llywodraeth Leol a Chymunedau i'r adran Busnes, Menter, Technoleg a 

Gwyddoniaeth ddiwedd y flwyddyn ddiwethaf i gefnogi'r broses o greu'r 

Gronfa Gwyddorau Bywyd, a'i fod yn cael ei ddychwelyd erbyn hyn.  

24. O dan y trefniadau newydd y cytunodd y Cynulliad arnynt y flwyddyn 

ddiwethaf,
16

 mae mwy o ryddid a hyblygrwydd i Lywodraeth Cymru gyfnewid 

arian rhwng portffolios fel hyn.  

25. Roeddem yn credu bod hyn yn dangos un Gweinidog yn helpu un arall 

drwy gyfnod anodd. Fodd bynnag, nododd y Gweinidog Cyllid fod hyn wedi 

peri dryswch, ac roedd yn derbyn bod angen mwy o esboniad a thryloywder, 

pan oedd trosglwyddiadau'n ymwneud â chyllideb flaenorol.  

26. Dywedodd:  

“Those questions to do with the MEG and local government and 

communities transfers between two supplementary budgets show 

that we must be very clear about the history as well the current 

context of how we have aligned budgets to more closely reflect the 

                                       
13

 Llywodraeth Cymru, Nodyn Esboniadol Cyllideb Atodol 2012-13 t5,  Mehefin 2012  

14

 Llywodraeth Cymru, Cynllun Trafnidiaeth Cenedlaethol , Mawrth 2011  
15

 Llywodraeth Cymru, Nodyn Esboniadol Cyllideb Atodol 2012-13 p5,  June 2012  

16

 Cynulliad Cenedlaethol Cymru, y Pwyllgor Cyllid, Ystyried cynnig i ddiwygio Cynnig 

Cyllideb Flynyddol Llywodraeth Cymru, Hydref 2011 http://www.assemblywales.org/cy/bus-

home/bus-business-fourth-assembly-laid-docs.htm?act=dis&id=223595&ds=10/2011  

http://wales.gov.uk/docs/caecd/publications/120626suppbudget1213explanatorynotecy.pdf
http://wales.gov.uk/docs/det/publications/100329ntpcy.pdf
http://wales.gov.uk/docs/caecd/publications/120626suppbudget1213explanatorynotecy.pdf
http://www.assemblywales.org/cy/bus-home/bus-business-fourth-assembly-laid-docs.htm?act=dis&id=223595&ds=10/2011
http://www.assemblywales.org/cy/bus-home/bus-business-fourth-assembly-laid-docs.htm?act=dis&id=223595&ds=10/2011

programme for government commitments, and that we need to 

explain them more clearly perhaps.”
17

 

27. Nododd hefyd y manteision – o ran tryloywder – sydd wedi codi yn sgîl 

gweithio agosach rhwng swyddogion Llywodraeth Cymru a'u cydweithwyr 

yng Nghynulliad Cenedlaethol Cymru. Mae'r gwaith hwn yn parhau. 

Rydym yn argymell y dylai Llywodraeth Cymru, er mwyn bod yn dryloyw, 

nodi'n benodol y cyd-destun hanesyddol lle mae trosglwyddiadau rhwng 

portffolios yn digwydd yn sgîl Cyllideb neu Gyllideb Atodol y flwyddyn 

flaenorol. 

 

Cyfalaf a gedwir yn Ganolog – prosiectau Cam 2 

28. Ym mis Tachwedd 2011, cyhoeddodd y Gweinidog ddyraniadau o 

£43.6m (2012-13) a £43.7m (2013-14) i ariannu 16 prosiect Cam 2.
18

 

29. Fodd bynnag, mae'r Gyllideb Atodol ond yn cynnwys dyraniadau o 

£35.9m a £21.5m ar gyfer yr un blynyddoedd – sy'n gadael diffyg o tua 

£30m. 

30. Nododd y Gweinidog fod pedwar prosiect yn aros ar hyn o bryd am 

ganiatâd terfynol ynghylch eu hachos busnes, felly nid oedd dyraniadau'n 

ymddangos yn y gyllideb atodol bresennol. Mae prosiect arall – Dechrau'n 

Deg – yn aros am ragor o wybodaeth fanwl gan y 22 awdurdod lleol. 

31. Dywedodd:  

“This is about whether the business case “This is about whether the 

business case is ready for sign off, because all of the allocations from 

the centrally retained capital fund need that final business case sign 

off. […] so I would anticipate once again that we would be able to 

reflect the sign off and the spend in the second supplementary 

budget later this year.”
19

  

Dyraniadau cyfalaf sy’n gysylltiedig â’r Cynllun Buddsoddi yn Seilwaith 

Cymru 

32. Croesawn sicrwydd y Gweinidog fod y dyraniadau cyfalaf yn golygu bod 

prosiectau'n cael eu cyflwyno. Fodd bynnag, yr hyn a oedd yn peri pryder i ni 

                                       
17

 Cofnod y Trafodion, 4 Gorffennaf 2012, y Pwyllgor Cyllid, Para 134. 

18

Llywodraeth Cymru, Datganiad Ysgrifenedig – Cyfalaf a gedwir yn Ganolog, Tachwedd 2011 

http://wales.gov.uk/about/cabinet/cabinetstatements/2011/centrallyretainedcapital/?skip=

1&lang=cy  

19

 Cofnod y Trafodion, 4 Gorffennaf 2012, y Pwyllgor Cyllid, Para 90. 

http://wales.gov.uk/about/cabinet/cabinetstatements/2011/centrallyretainedcapital/?skip=1&lang=cy
http://wales.gov.uk/about/cabinet/cabinetstatements/2011/centrallyretainedcapital/?skip=1&lang=cy

oedd nad oeddem yn gallu gweld yng nghanol manylion y Cynllun Buddsoddi 

yn Seilwaith Cymru unrhyw ddyraniadau yn ymwneud â'r Cynllun Gwarantu 

Morgeisi i Gymru neu Fond Tai Cymru, y cyfeiriwyd atynt yn natganiad y 

Gweinidog.
20

  

33. Rhoddodd y Gweinidog sicrwydd i ni fod y rhain yn “gynlluniau pwysig”. 

Dywedodd:  

“The mortgage guarantee scheme is still being worked up […] 

learning from NewBuy […] It will be reflected in the next 

supplementary budget because we are still working on the details of 

delivering this. The housing bond, to which we are committing £4m a 

year, will provide a bond issue of more than £100m, which will deliver 

1,000 affordable houses. Again, we will allocate an amount in the 

second supplementary budget, once we have finalised the details of 

the bond. However, £4m has been committed in this financial year.”
21

 

 

Rydym yn croesawu’r dull strategol cyfredol i ddyrannu cyfalaf o 

ffynhonnell ganolog, ac rydym yn argymell bod y Gweinidog yn parhau i 

ddefnyddio’r dull hwn. 

 

Buddsoddi i Arbed 

34. Rhaglen Llywodraeth Cymru yw Buddsoddi i Arbed lle mae adrannau neu 

sefydliadau‟r sector cyhoeddus yn gallu gwneud cais am gyllid ychwanegol ar 

gyfer prosiectau trawsnewidiol a fydd yn gwella effeithiolrwydd ac 

effeithlonrwydd yn yr hirdymor. 

35. Mae'r Gyllideb Atodol yn dyrannu cyllid ar gyfer Rownd Chwech y 

rhaglen Buddsoddi i Arbed. 

36. Roeddem yn poeni nad oedd dadansoddiad manwl o'r cyllid a 

ddyrannwyd i'r prosiectau ar gael. 

37. Mewn ymateb i'n cwestiynau, cytunodd y Gweinidog i gyhoeddi 

dadansoddiad manwl o brosiectau ar wefan Llywodraeth Cymru. Rydym yn 

croesawu'r symudiad hwn 

 

                                       
20

 Llywodraeth Cymru, Nodyn Esboniadol Cyllideb Atodol 2012-13,  Mehefin 2012  

21

 Cofnod y Trafodion, 4 Gorffennaf 2012, y Pwyllgor Cyllid, Para 121. 

http://wales.gov.uk/docs/caecd/publications/120626suppbudget1213explanatorynotecy.pdf

Rydym yn argymell y dylai cofnodion  o ddyraniadau a rhagamcanion o 

arbedion fod ar gael i’r cyhoedd ym mhob rownd prosiectau Buddsoddi i 

Arbed er mwyn dangos enghreifftiau y gallai’r cyrff sector cyhoeddus 

eraill eu hefelychu 

 

38. Gofynnodd y Pwyllgor i'r Gweinidog ddarparu dadansoddiad manwl mwy 

cynhwysfawr a oedd yn dangos yr arbedion a ddisgwyliwyd ac a gyflawnwyd 

a'r ad-daliadau a wnaed ar gyfer pob prosiect. 

Cyllid  Bwrdd Iechyd Lleol 

39. Mae cyllid ar gyfer y GIG yng Nghymru yn defnyddio oddeutu 40 y cant 

o holl wariant Llywodraeth Cymru. Iechyd yw adran fwyaf y gyllideb, ac mae'r 

rhan fwyaf o wariant iechyd yn mynd i Fyrddau Iechyd Lleol (BILlau). 

40. Cawsom lythyr gan y Gweinidog Iechyd a Gwasanaethau Cymdeithasol, 

Lesley Griffiths AC, yn nodi ei rhesymau dros roi cymorth trosiannol 

ychwanegol i Fwrdd Iechyd Lleol Hywel Dda dros gyfnod pedair blynedd o 

2011-12 i 2014-15.
22

 Roeddem wedi gofyn am yr esboniad hwn yn ein 

hadroddiad ar Graffu ar y cynnig ynghylch y Gyllideb Atodol ar gyfer 2011-12 

(gwanwyn 2012).
23

 

41. Bydd BILl Hywel Dda yn cael £80m dros bedair blynedd i gyd. Bydd y 

bwrdd yn cael £30m yn y flwyddyn gyntaf, £20m ym mhob un o'r ddwy 

flynedd wedyn, a £10m yn y flwyddyn olaf. 

42. Buom yn holi a fyddai'r £80m o gyllid ar gyfer Hywel Dda – £20m yn llai 

na'r hyn yr oeddent wedi gofyn amdano – yn ddigonol. 

43. Dywedodd y Gweinidog Cyllid:  

“You are certainly right on the estimates of what Hywel Dda felt it 

needed to sustain services during this period of consultation and 

reconfiguration. There was, clearly, a ministerial response, and her 

officials looked at what they felt was needed to sustain those 

services. That is sound financial management, ensuring that we could 

balance the budget appropriately. 

                                       
22

 Llythyr i‟r Pwyllgor gan y Gweinidog Iechyd a Gwasanaethau Cymdeithasol Lesley Griffiths, 

26 Mehefin 2012  

23

 Cynulliad Cenedlaethol Cymru, y Pwyllgor Cyllid , Craffu ar y cynnig ynghylch y Gyllideb 

Atodol 2011-12 (gwanwyn 2012) 

http://www.senedd.cynulliadcymru.org/documents/s5866/Craffu%20ar%20gynnig%20y%20G

yllideb%20Atodol%20ar%20gyfer%202011-2012%20Gwanwyn%202012%20-

%20Adroddiad%20-%20Chwefror%202012.pdf  

http://www.senedd.cynulliadcymru.org/documents/s8867/FIN4%2011-12%20Papur%205%20Ymgynghoriad%20ar%20Gweinidog%20Iechyd%20a%20Gwasanaethau%20Cymdeithasol%20Cyllideb%20Atodol%20ar%20gyfer%202011-2012%20Gwanwyn%202012.pdf
http://www.senedd.cynulliadcymru.org/documents/s5866/Craffu%20ar%20gynnig%20y%20Gyllideb%20Atodol%20ar%20gyfer%202011-2012%20Gwanwyn%202012%20-%20Adroddiad%20-%20Chwefror%202012.pdf
http://www.senedd.cynulliadcymru.org/documents/s5866/Craffu%20ar%20gynnig%20y%20Gyllideb%20Atodol%20ar%20gyfer%202011-2012%20Gwanwyn%202012%20-%20Adroddiad%20-%20Chwefror%202012.pdf
http://www.senedd.cynulliadcymru.org/documents/s5866/Craffu%20ar%20gynnig%20y%20Gyllideb%20Atodol%20ar%20gyfer%202011-2012%20Gwanwyn%202012%20-%20Adroddiad%20-%20Chwefror%202012.pdf

“It is clear that Hywel Dda – and we have discussed this before in the 

Finance Committee – has been supported substantially to help it 

through this difficult period, and the Minister for Health and Social 

Services and I, as Minister for Finance, now expect delivery from 

Hywel Dda. It should be able to rise up to the challenge of financial 

stability.”
24

  

44. Buom yn holi hefyd a oedd yr arian yn 'premiwm gwledig' i helpu'r BILl i 

ddelio â daearyddiaeth a natur wledig ei ardal. Dyweodd y Gweinidog:  

“It is a historical set-up that we have in terms of Hywel Dda health 

board and the configuration there. Yes, of course there‟s a rural 

dimension to that. I hope that committee members and constituency 

and regional Members recognise that what I am doing as the Minister 

for Finance, in support of the Minister for Health, is to acknowledge 

that unique dimension to the Hywel Dda setting, which of course, is 

rural, but is historical in terms of the configuration of services.”
25

 

45. Pan ofynnwyd i'r Gweinidog a fyddai rhagor o arian pe na fyddai BILl 

Hywel Dda wedi llwyddo i sefydlogi ei sefyllfa ariannol erbyn 2014-15, 

dywedodd: 

“There is no more money in terms of the allocations. We have agreed 

that on the basis of sound financial scrutiny and management.”
26

 

46. Gofynasom pa amodau a roddwyd gyda'r arian, er mwyn sicrhau na 

fyddai BILl Hywel Dda yn ceisio cael rhagor o arian yn 2014-15. 

47. Dywedodd y Gweinidog wrthym:  

“It is important for Hywel Dda that it gets the additional support that 

we have provided. Obviously, I have worked closely with the Minister 

for Health and Social Services on that. However, I know that Members 

recognise that they have unique challenges and we need to provide 

financial stability while the board consults on and implements service 

changes to improve services in the future. So, once again, it goes 

back to the fact that this funding package is not dependent on on-

going consultation on the service plan or its outcome. 

                                       
24

 Cofnod y Trafodion, 4 Gorffennaf 2012, y Pwyllgor Cyllid, Para 62. 

25

 Cofnod y Trafodion, 4 Gorffennaf 2012, y Pwyllgor Cyllid, Para 115. 

26

 Cofnod y Trafodion, 4 Gorffennaf 2012, y Pwyllgor Cyllid, Para 66. 

“As you also know, there is to be an external review of the financial 

plans of three local health boards that were permitted to bring 

forward a small percentage of their funding. That will also inform the 

Minister for health and me in terms of their financial sustainability 

and viability.”
27

 

48. Mae materion ariannol BILl yn dal i beri pryder i ni. Rydym yn 

ymwybodol bod Swyddfa Archwilio Cymru wrthi'n edrych ar hyn ac y 

disgwylir iddynt adrodd ar hyn ychydig cyn i'r adroddiad hwn gael ei 

gyhoeddi (12 Gorffennaf). 

Rydym yn argymell bod y Gweinidog Iechyd yn cyflwyno rhagor o 

wybodaeth i roi sicrwydd i ni am gadernid cynlluniau ariannol BILl. 

Byddwn yn ei gwahodd i annerch y pwyllgor yn yr hydref. 

 

49. Byddwn yn ymgynghori gyda'r Pwyllgor Cyfrifon Cyhoeddus a'r Pwyllgor 

Iechyd a Gofal Cymdeithasol er mwyn sicrhau y creffir yn llawn ar y maes 

hwn ar ôl cyhoeddi adroddiad Swyddfa Archwilio Cymru. 

Un Corff Amgylcheddol 

50. Mae'r Gyllideb Atodol yn cynnwys trosglwyddo £1 miliwn ym 

mhortffolio'r adran Amgylchedd a Datblygu Cynaliadwy, o'r cam gweithredu 

„Datblygu a gweithredu deddfwriaeth a pholisi dŵr a charthffosiaeth, risg 

llifogydd a risg arfordirol‟ i'r cam gweithredu „Noddi a rheoli cyrff cyflenwi‟. 

Yn y Nodyn Esboniadol
28

 dywedir bod hyn yn gysylltiedig â chyllido'r gwaith o 

ddatblygu seilwaith Un Corff Amgylcheddol. Mae Un Corff Amgylcheddol yn 

cael ei greu er mwyn uno Cyngor Cefn Gwlad Cymru, y Comisiwn 

Coedwigaeth ac Asiantaeth yr Amgylchedd. 

51. Yn ei gyfarfod ar 27 Mehefin 2012, cododd y Pwyllgor Amgylchedd a 

Chynaliadwyedd y mater hwn gyda Gweinidog yr Amgylchedd a Datblygu 

Cynaliadwy. Yr adeg honno nid oedd yn gallu esbonio at beth yn benodol yr 

oedd y dyraniad hwn o £1m.
 29

 Cofnod y Trafodion, 4 Gorffennaf 2012, y Pwyllgor Cyllid, Para 104. 

28

 Llywodraeth Cymru, Nodyn Esboniadol Cyllideb Atodol 2012-13 t38,  Mehefin 2012  

29

 Cynulliad Cenedlaethol Cymru, Yr Amgylchedd a Datblygu Cynaliadwy, 27 Mehefin 2012, 

Paragraffau 71-78. 

http://www.senedd.assemblywales.org/documents/s9145/27%20June%202012.html?CT=2   

http://wales.gov.uk/docs/caecd/publications/120626suppbudget1213explanatorynotecy.pdf
http://www.senedd.assemblywales.org/documents/s9145/27%20June%202012.html?CT=2

52. Cytunodd y Gweinidog Cyllid i ysgrifennu er mwyn cynnig esboniad. Yn 

ei llythyr, dywedodd fod y trosglwyddiad yn cael ei ddefnyddio i gefnogi'r 

gwaith o ddatblygu seilwaith TG.
30

 

Cymorth i fyfyrwyr – rhagolygon diwygiedig 

53. Mae'r gyllideb atodol yn dangos cynnydd sydyn yn y rhagolygon gwario 

ar wariant a reolir yn flynyddol (AME).
31

 

54. Gwelsom gynnydd o £27.8m yn y ddarpariaeth AME ar gyfer 

benthyciadau i fyfyrwyr.  

55. Wrth ymateb i gwestiynau am hyn, dywedodd y Gweinidog:  

“We have had to amend this [figure] due to changes in the way the 

department of Business, Innovation and Skills and Her Majesty‟s 

Revenue and Customs have modelled future repayments. So it‟s a UK 

issue in terms of repayments of student loans. 

“I can assure the committee that we do not feel this will have a 

significant impact on Welsh Government Budgets.”
32

  

Adroddiad Diwedd Blwyddyn 

56. Cadarnhaodd y Gweinidog ei bod wedi ymrwymo o hyd i lunio 

adroddiad diwedd blwyddyn – fel yr argymhellwyd yn flaenorol gan y 

Pwyllgor Cyllid. Fodd bynnag, oherwydd nad yw'r cyfrifon wedi cael eu 

harchwilio eto, nid yw wedi gallu eu cyhoeddi. 

57. Dywedodd wrth y Pwyllgor:  

“I am committed to providing that report, as I indicated, once the 

accounts have been finalised. It looks as though we are moving into 

recess before we get the final outturn accounts. I should be able to 

clarify the timetable with my officials over the next week so that I can 

come back to you. However, I would certainly hope to come back to 

                                       
30

 Llywodraeth Cymru, Llythyr i‟r Pwyllgor Cyllid, 9 Gorffennaf 2012 

http://www.senedd.cynulliadcymru.org/documents/s9164/Cyllideb%20Atodol%20Llywodraet

h%20Cymru%20-%20Gwybodaeth%20ychwanegol%20Saesneg%20yn%20unig.pdf 

31

 Mae gwariant mewn AME yn cynnwys gwario sydd, yn gyffredinol, yn seiliedig ar alw ac 

felly ni ellir yn rhesymol ddefnyddio terfynau aml-flwyddyn ar gyfer hyn. Mae hyn yn cael ei 

adolygu a'i osod ddwywaith y flwyddyn gan Drysorlys EM. Dim ond ar gyfer y diben y'i 

neilltuwyd y gellir dyrannu AME; felly nid oes gan Lywodraeth Cymru ddisgresiwn ynghylch 

ei ddyraniad. Gellir tynnu rhagor o AME o Drysorlys EM os bydd angen a bydd yn rhaid 

dychwelyd unrhyw AME heb ei wario. 

32

 Cofnod y Trafodion, 4 Gorffennaf 2012, y Pwyllgor Cyllid, Para 9. 

the committee after the recess, if that is helpful, to ensure that you 

have the transparency we agreed on through the detailed report on 

variations between actual spend and the last supplementary 

budget.”
33

 

58. Mewn llythyr i'r pwyllgor ar 9 Gorffennaf, ymrwymodd y Gweinidog 

Cyllid i ddarparu adroddiad diwedd blwyddyn “ddim hwyrach na'r wythnos yn 

dechrau ar 13 Awst”.
34

  

59.   Mae‟r pwyllgor yn croesawu ymrwymiad y gweinidog. 

 Cofnod y Trafodion, 4 Gorffennaf 2012, y Pwyllgor Cyllid, Para 132. 

 Welsh Government, Letter to the Finance Committee, 9 July 2012 

Tystion 

Rhoddodd y tystion a ganlyn dystiolaeth lafar i'r Pwyllgor ar 4 Gorffennaf 

2012. Gellir gweld trawsgrifiadau llawn o'r sesiynau tystiolaeth lafar yn: 

http://www.senedd.cynulliadcymru.org/mgIssueHistoryHome.aspx?IId=1243   

 

Jane Hutt AC 

 

Jeff Andrews 

Y Gweinidog Cyllid 

 

Cynghorydd Arbenigol: Cynllunio Strategol, 

Cyllid a Pherfformiad, Llywodraeth Cymru  

Margaret Davies Pennaeth y Polisi Cyllidebu 

Matthew Denham-

Jones 

Pennaeth Rheoli a Chofnodi Cyllidebau 

  
 

http://www.senedd.cynulliadcymru.org/mgIssueHistoryHome.aspx?IId=1243

Rhestr o dystiolaeth ysgrifenedig 

Defnyddiwyd y papurau canlynol yn dystiolaeth ysgrifenedig yng ngwaith y 

Pwyllgor. Gellir gweld yr holl dystiolaeth ysgrifenedig yn llawn yn 

http://www.senedd.cynulliadcymru.org/mgCommitteeDetails.aspx?ID=229  

– FIN(4) 11-12 (p1) Cyllideb Atodol – Mehefin 2012 - Nodyn Esboniadol, 

eitem 2 

– FIN(4) 11-12 (p2) – Cynnig Atodol - Mehefin 2012 – Cynnig Deddf, 

Eitem 2  

– FIN(4) 11-12 Papur 5 – Gohebiaeth gan y Gweinidog Iechyd a 

Gwasanaethau Cymdeithasol – Cyllideb Atodol 2011-2012 (gwanwyn 

2012), eitem 3  

